
				Цю сторінку схвалено
послалъ и оныхъ ку собѣ зголдовалъ; и теперъ подъ послушенствомъ кроля Полского суть. — Тогожъ року великій князь Московскій Смоленскъ облегъ и 12 недель добывалъ, зъ дѣлъ стрелялъ, которыхъ мѣлъ около трехъ сотъ; и взялъ Смоленскъ. Того-же року наши побили Москву на Орши.

Року 1516. У Полщи и у великомъ князьствѣ Литовскомъ лютарня попалась, которая и теперь триваетъ. Того-же року наши подъ Опочкою побиты.

Року 1519 Татаре съ поляками зрадившеся, на голову нашихъ[1] подъ Сокалемъ поразили, а другихъ въ Бугу потопили.

Року 1520 Августъ король Польскій родился и былъ коронованъ на кролевство року 1530 и, много речей добрыхъ постановивши, въ покою кролевство рядилъ и въ Кнышинѣ живота доконалъ року 1572 Іюля 4 дня.

Року 1526 Князь Константинъ изъ иншими панами литовскими побилъ татаръ за Кіевомъ на Олшаницы реце 80 тисечей.

Року 1531. Волохи у Обертиня побиты.

Року 1535 Наши Стародубъ взяли.

Року 1536 Кокошая война была, а ничего не справили нигдѣ.

Року 1542 Была саранча великая.

Року 1543 Было на небеси знаменіе: двое сонца, двое мѣсяца.

Року 1548. Кроль старый умеръ.

Року 1549 Передмирку татаре взяли.

Року 1550 Брацлавль татаре взяли.

Року 1563. Князь Московскій Полоцко взялъ.

Року 1564. Битва Ульская была; наши Москву побили.

Року 1569. За короля Августа былъ такий голодъ великий, ажъ люди зъ голоду мерли, а звлаща въ Литве и на Полесю, а на Москвѣ еще большій былъ; въ Литве солянка жита по двѣ копы и по двадцати грошей литовскихъ была. Былъ тотъ голодъ 6 лѣтъ посполъ, скончился року 1576.


 

	↑ Сб. Кощ. — Русь.

